
Cyflwyniad 
Annwyl Ymgeisydd,

Diolch am eich diddordeb yn y rôl Aelod Annibynnol ar gyfer ein Cyd-bwyllgor Archwilio. Mae’r pwyllgor hwn yn allweddol ar gyfer sicrhau cyflwyno trefniadau llywodraethu effeithiol yn Swyddfa Comisiynydd yr Heddlu a Throseddu a’r Heddlu. Rydyn ni’n chwilio am unigolion a fydd yn ein cynghori ynghylch egwyddorion llywodraethu da, a fydd yn cynnwys darparu sicrwydd annibynnol i’r CHTh a’r PG ar ddigonolrwydd y fframweithiau llywodraethu a rheoli risg, yr amgylchedd rheolaeth fewnol ac adrodd ariannol a thrwy hyn helpu i wneud yn siŵr bod trefniadau sicrwydd effeithlon ac effeithiol yn eu lle.
Mae ein Cyd-bwyllgor Archwilio yn rhan annatod o'r trefniadau llywodraethu statudol sy'n cefnogi cyflwyno'r gwasanaeth plismona gorau posibl i gymunedau Dyfed-Powys.

Rydym yn edrych am dau unigolyn brwdfrydig â ffocws i fod yn aelodau annibynnol ar y Pwyllgor Archwilio a fydd yn adolygu materion y ddau sefydliad ac yn craffu arnynt. Os oes gennych chi sgiliau a phrofiad, yn enwedig o fewn rheoli perfformiad, rheolaeth ariannol neu lywodraethu, ac eisiau'r cyfle i gefnogi a dylanwadu ar wasanaethau plismona lleol, dymunwn glywed gennych chi.

Dafydd Llywelyn





Claire Parmenter
Comisiynydd yr Heddlu a Throseddu


Prif Gwnstabl 
Trosolwg o Ddyfed-Powys
Yn ddaearyddol, Dyfed-Powys yw’r ardal heddlu fwyaf yng Nghymru a Lloegr, gan ymestyn dros 52% o dir Cymru, 4,188 o filltiroedd sgwâr.  Mae Heddlu Dyfed-Powys yn gwasanaethu pedair sir, sef Sir Gaerfyrddin, Sir Benfro, Ceredigion a Phowys. Mae’r ardal yn bennaf wledig, gyda rhai ardaloedd penodol sydd â phoblogaeth drefol ddwys. Mae’r ardal yn wynebu rhai heriau unigryw sy’n gysylltiedig â dau borthladd pwysig a safleoedd ynni mawr yn Aberdaugleddau.
Mae gan y pedair sir ddiwydiant twristiaeth bywiog. Mae’r haf yn denu niferoedd mawr o dwristiaid i’n glannau hir a phrydferth. Mae’r boblogaeth yn y prif drefi arfordirol yn chwyddo yn ystod y misoedd hyn, gyda goblygiadau ar gyfer plismona troseddau a ffyrdd. 
Gweledigaeth Heddlu Dyfed-Powys yw ‘Diogelu Cymunedau Gyda’n Gilydd’. Ein hethos cyffredinol yw teilwra’r gwasanaeth rydyn ni’n darparu, ar y cyd â’n hasiantaethau partner, i anghenion lleol ein cymunedau.  Cyhoeddir blaenoriaethau’r gwasanaeth plismona Dyfed-Powys yn y Cynllun Heddlu a Throseddu 2017-2021:

· Cadw ein cymunedau’n ddiogel
· Diogelu’r rhai agored i niwed
· Amddiffyn ein cymunedau rhag bygythiadau difrifol
· Cysylltu gyda chymunedau
Cylch Gorchwil
	Teitl y Cyfarfod:
	Cyd-bwyllgor Archwilio Comisiynydd Heddlu a Throseddu (CHTh) a Phrif Gwnstabl (PG) Dyfed-Powys 

	Datganiad o ddiben y cyfarfod:
	Elfen allweddol yw ein cydbwyllgor archwilio o lywodraethu corfforaethol Corff Plismona Lleol Dyfed Powys. Mae’n darparu ffocws annibynnol a lefel uchel ar drefniadau archwilio, sicrwydd ac adrodd sy’n tanategu llywodraethu a safonau ariannol da.

Diben ein cydbwyllgor archwilio yw darparu sicrwydd annibynnol i’r CHTh a’r PG ar ddigonolrwydd y fframweithiau llywodraethu a rheoli risg, yr amgylchedd rheolaeth fewnol ac adrodd ariannol a thrwy hyn helpu i wneud yn siŵr bod trefniadau sicrwydd effeithlon ac effeithiol yn eu lle. 

	Amcanion y cyfarfod:
	Mae’r pwyllgor yn darparu adolygiad annibynnol o effeithiolrwydd fframweithiau llywodraethu, rheoli risg a rheolaeth, gan gynnwys adrodd ariannol, prosesau llywodraethu blynyddol, a chanfyddiadau archwiliadau mewnol ac allanol. I’r perwyl hwn, bydd y Pwyllgor yn: 

Llywodraethu, risg a rheolaeth

· Cynghori’r CHTh a’r PG yn unol ag egwyddorion llywodraethu da. 

· Argymell cymeradwyo’r Datganiadau Llywodraethu Blynyddol i’w cynnwys yn y Datganiad o Gyfrifon. 

· Argymell cymeradwyo’r Cod Llywodraethu Corfforaethol ar gyfer yr Heddlu neu Swyddfa Comisiynydd yr Heddlu a Throseddu (SCHTh). 

· Ystyried a sylwi ar unrhyw bolisi neu strategaeth sy’n ymwneud â chomisiynu. 

· Ystyried adroddiadau ar effeithiolrwydd rheoliadau mewnol a monitro gweithredu camau gweithredu y cytunwyd arnynt.

· Ystyried adroddiadau AHEM a chanfyddiadau adolygiadau allanol eraill sy'n ymwneud â materion llywodraethu a rheoli mewnol. 

· Monitro datblygiad effeithiol a gweithredu rheoli risg o fewn SCHTh a’r Heddlu, gan gynnwys monitro Cofrestri Risg Corfforaethol yr Heddlu a SCHTh.

Rheoli Ariannol

· Cynnig sicrwydd mewn perthynas â’r Datganiadau o Gyfrifon a bod y polisïau cyfrifyddu perthnasol wedi’u gweithredu. 

· Monitro cywirdeb unrhyw ddatganiadau ariannol sydd wedi’u cyhoeddi ac unrhyw gyhoeddiadau ffurfiol sy'n ymwneud â pherfformiad ariannol. 

· Ystyried a sylwi ar unrhyw bolisi neu strategaeth sy’n ymwneud â chronfeydd wrth gefn. 

· Sylwi ar y broses o gynllunio’r gyllideb.

· Ystyried a sylwi ar y Strategaeth Ariannol (Cynllun Ariannol Tymor Canolig). 

· Ystyried a sylwi ar unrhyw bolisi neu strategaeth sy’n ymwneud â rheoli asedau. 

Archwilio Mewnol ac Allanol

· Cymeradwyo (ond nid cyfarwyddo) y Cynllun a’r Strategaeth Archwilio Mewnol. 

· Goruchwylio penodi ac adolygu effeithiolrwydd Archwilio Mewnol. 

· Monitro cynnydd gweithredu argymhellion o adroddiadau Archwilio Mewnol. 

· Derbyn ac adolygu adroddiadau o’r archwilwyr allanol gan gynnwys yr adroddiad archwilio blynyddol, barn archwilio ac ati. 

· Ystyried a sylwi ar unrhyw gynigion sy’n effeithio ar ddarpariaeth y gwasanaeth archwilio allanol. 

· Ystyried lefel y ffioedd a godir gan archwilwyr allanol. 

	Canlyniadau:
	Bydd y Cyd-bwyllgor Archwilio yn:

· Argymell cymeradwyo’r Datganiadau Llywodraethu Blynyddol i’w cynnwys yn y Datganiad o Gyfrifon. 

· Argymell cymeradwyo unrhyw God Llywodraethu Corfforaethol ar gyfer yr Heddlu neu SCHTh. 

· Argymell cymeradwyo’r Cynllun a Strategaeth Archwilio Mewnol. 

· Darparu sicrwydd annibynnol mewn perthynas â digonolrwydd y fframwaith rheoli risg a’r amgylchedd reoli gysylltiedig. 

· Craffu’n annibynnol ar berfformiad ariannol SCHTh a’r Heddlu. 

· Goruchwylio paratoi a chyhoeddi’r cyfrifon statudol. 

· Cwblhau Adroddiad Blynyddol, i eistedd ar y cyd â Datganiad Llywodraethu Blynyddol y PG a’r CHTh ar berfformiad y Cyd-bwyllgor Archwilio. 

· Ystyried unrhyw faterion eraill y mae’r corfforaethau undyn yn gofyn i’r pwyllgor sylwi arnynt a chynghori yn eu cylch. 


Aelodaeth
Bydd y Cyd-bwyllgor Archwilio’n cynnwys lan hyd pum unigolyn, yn annibynnol o Heddlu Dyfed-Powys, Swyddfa Comisiynydd yr Heddlu a Throseddu a’r Panel Heddlu a Throseddu.
Gall cyfethol fod yn fuddiol ar gyfer chwistrelliad barn annibynnol pan mae angen trafodaeth arbenigol. Ni fydd hawl pleidleisio gan unrhyw aelod cyfetholedig. 
Bydd cymhwyster i fod yn aelod o'r Cyd-bwyllgor Archwilio yn cael ei nodweddu gan:

· Annibyniaeth ar Heddlu Dyfed-Powys a Swyddfa Comisiynydd yr Heddlu a Throseddu. Rhaid i unigolyn sydd wedi cael ei gyflogi gan Heddlu Dyfed-Powys neu Swyddfa Comisiynydd yr Heddlu a Throseddu gael egwyl o 1 flwyddyn cyn cael ei benodi i wasanaethau ar y Pwyllgor.

· Nid yw unigolyn sydd ar y Panel Heddlu a Throseddu neu sy'n gynghorydd neu sy'n gyflogai i gyngor sy'n cael ei gynrychioli ar y Panel yn gymwys i'w benodi i'r Pwyllgor. 

· Datganiad o unrhyw weithgaredd gwleidyddol arwyddocaol sy'n cynnwys dal swydd, siarad cyhoeddus, gwneud cyfraniad cofnodadwy neu ymgeisyddiaeth i etholiad yn ystod y 5 mlynedd ddiwethaf.

· Gwiriad llwyddiannus cyn penodiad i fetio personél nad yw'n heddlu lefel 2.

· Nid yw methdalwr nas rhyddhawyd yn gymwys i'w benodi.

· Cytundeb i gynnal saith egwyddor Bywyd Cyhoeddus a amlinellir gan y Pwyllgor Safonau mewn Bywyd Cyhoeddus a elwir yn "Egwyddorion Nolan”.

· Cytundeb y gall eu henw, llun, a datganiadau o ddiddordeb fod ar gael i'r cyhoedd.

· Gallu i weithredu a chadw at Gylch Gorchwyl y Cyd-bwyllgor Archwilio.

Penodi Aelodau Pwyllgor
Bydd aelodau’n cael eu penodi gan y Comisiynydd a’r Prif Gwnstabl. 
Bydd aelodau’n gwasanaethu ar y Pwyllgor am dymor o bedair blynedd. Dylid sicrhau nad yw tymhorau’r holl aelodau’n dod i ben ar yr un pryd er mwyn sicrhau dilyniant. 
Ni fydd yr un unigolyn yn gwasanaethu ar y Pwyllgor am fwy nag wyth blynedd.
Bydd aelodaeth Pwyllgor unrhyw un sy’n colli mwy na 3 cyfarfod yn olynol yn dod i ben yn awtomatig.

Profiad a Sgiliau Aelodau
Cadeirydd gwybodus, profiadol gyda diddordeb mewn archwilio, i sicrhau bod y Pwyllgor yn bodloni’r cyfrifoldebau allweddol a nodir yn nogfen CIPFA “Audit Committees: Practical Guidance for Local Authorities and Police”.

Aelodau gyda dealltwriaeth o’r materion ariannol, risg a rheoli, a llywodraethu corfforaethol sy’n wynebu’r Comisiynydd a’r Prif Gwnstabl, gyda’r gallu i herio, cwestiynu, procio a cheisio eglurhad gan y Comisiynydd a’r Prif Gwnstabl pan fod angen. 
Hyfforddiant
Bydd hyfforddiant priodol ac amserol yn cael ei ddarparu i Aelodau i sicrhau'r sgiliau a'r wybodaeth angenrheidiol.

Bydd hyfforddiant sefydlu yn cael ei ddarparu i'r holl Aelodau Pwyllgor newydd a bydd yn ymdrin â:

· Rôl y Cyd-bwyllgor Archwilio

· Y Cylch Gorchwyl

· Y mewnbwn amser sy'n ofynnol gan Aelodau

· Trosolwg o Swyddfa Comisiynydd yr Heddlu a Throseddu a'r Heddlu

· Yr amgylchedd ariannol a risg

Bydd hyfforddiant pellach rheolaidd a phenodol yn cael ei ddarparu o fewn:

· Adroddiadau ariannol

· Llywodraethu

· Deall datganiadau ariannol

· Y fframwaith rheoleiddio

· Rôl archwilio mewnol ac allanol

· Pwysigrwydd rheoli risg.

Ethol Cadeirydd
Bydd Cadeirydd y Cyd-bwyllgor Archwilio’n cael ei benodi ar y cyd gan y Comisiynydd a’r Prif Gwnstabl o’r aelodau Pwyllgor. 
Penodir Cadeirydd y Cyd-bwyllgor Archwilio’n flynyddol. 
Caiff Cadeirydd y Cyd-bwyllgor Archwilio ei ailbenodi, ond ni fydd yn Gadeirydd am fwy na dwy flynedd yn olynol. 
Os yw’n Gadeirydd am ddwy flynedd yn olynol, rhaid i ddwy flynedd o leiaf fynd heibio cyn y gellir ailbenodi’r unigolyn yn Gadeirydd.
Yswiriant
Bydd yswiriant Swyddfa Comisiynydd yr Heddlu a Throseddu a'r Heddlu yn cael ei ymestyn i gynnwys aelodau'r Cyd-bwyllgor Archwilio o ran ymgymryd â'u dyletswyddau proffesiynol. Bydd yn rhaid i aelodau ymgymryd â'u dyletswyddau â diwydrwydd dyladwy ac yn unol â phrotocolau penodol.
Cyfrinachedd
Mae'n bosibl y bydd aelodau yn derbyn gwybodaeth gyfrinachol sylweddol yn rhinwedd eu swydd. Disgwylir y bydd Aelodau yn cadw at y Ddeddf Diogelu Data a Chyfrinachau Swyddogol. Byddai datgelu unrhyw wybodaeth yr ydych chi'n gwybod sy'n gyfrinachol yn bradychu hyder a gallai camau troseddol gael eu dwyn yn sgil hynny.

Ymddygiad
Bydd y pwyllgor yn cytuno ar God Ymddygiad a fydd yn amlinellu, ymhlith pethau eraill, trefniadau ar gyfer disgyblaeth a therfynu cytundeb o ganlyniad i drefniadau camymddygiad. 
RHAGLEN WAITH GRAIDD
Bydd pedwar cyfarfod ffurfiol y Cyd-bwyllgor Archwilio yn cael eu trefnu bob blwyddyn. Yr eitemau agenda arfaethedig (sy’n agored i newid) ar gyfer pob cyfarfod yw: 

Eitemau agenda sefydlog:

· Ystyried adroddiadau archwilio mewnol yn unol â’r Cynllun Archwilio Mewnol Blynyddol fel y bo’n briodol 
· Ystyried Adroddiad Cynnydd Archwilio Mewnol Cryno yr archwilydd mewnol 
· Derbyn cofnodion y Grŵp Llywodraethu Corfforaethol 
· Derbyn diweddariad ar weithgarwch AHEM fel y bo’n briodol 
· Ystyried a monitro’r trefniadau rheoli risg sydd mewn grym, gan gynnwys cofrestri risg SCHTh a’r heddlu. 
Yn flynyddol
· Ystyried Adroddiad Blynyddol yr archwilwyr mewnol a’u barn, gan gynnwys crynodeb o’r gweithgarwch archwilio mewnol yn ystod y flwyddyn. 
· Adolygu’r fframwaith rheoli mewnol sydd mewn grym yn ystod y flwyddyn, a pha un ai a yw’r trefniadau hynny’n briodol. 
· Adolygu ac ystyried pa un ai a yw’r Datganiadau Llywodraethu Blynyddol yn adlewyrchu’n gywir y fframwaith rheoli mewnol sydd mewn grym yn ystod y flwyddyn, cyn cymeradwyaeth y Cadeirydd. 
· Ystyried adroddiad “Archwiliad o Ddatganiadau Mewnol” yr archwilwyr allanol. 
· Adolygu’r Datganiad o Gyfrifon drafft, gan ystyried pa un ai a yw polisïau cyfrifyddu priodol wedi’u dilyn a dwyn sylw’r Comisiynydd/Prif Gwnstabl at unrhyw bryderon a godir. 
· Ystyried adroddiadau gan yr archwilydd mewnol ar unrhyw argymhellion y cytunwyd arnynt o fewn amserlen resymol.
· Adolygu adroddiadau sy’n ymdrin â rheolaeth a pherfformiad darparwyr y gwasanaeth archwilio mewnol.
· Ystyried Llythyr Archwilio Blynyddol yr archwilwyr allanol.
· Derbyn adroddiadau ar y trefniadau a’r polisïau hynny sydd mewn grym mewn perthynas â strategaethau gwrth-dwyll a llygredd a phrosesau achwyn. 
· Ystyried Amlinelliad Archwilio’r archwilydd allanol ar gyfer y flwyddyn ganlynol, gan gynnwys y ffioedd archwilio cysylltiedig. 
· Adolygu’r Cynllun Archwilio Strategol, y Cynllun Archwilio Mewnol Blynyddol a’r Siarter Archwilio Mewnol ar gyfer y flwyddyn ganlynol. 
· Adolygu’r Protocol rhwng archwilio mewnol ac allanol. 
· Derbyn adroddiad ar y strategaeth gwerth am arian, systemau a rheoliadau sydd mewn grym o ran rheoli a chyflwyno gwasanaethau. 
· Ystyried adroddiadau gan yr archwilydd mewnol ar argymhellion y cytunwyd arnynt sydd heb eu gweithredu o fewn amserlen resymol. 
· Ystyried y Strategaeth a’r Polisi Rheoli Trysorlys drafft. 
· Adolygu’r Fframwaith Llywodraethu Corfforaethol. 
CYFRADDAU TÂL CYDNABYDDIAETH A THREULIAU
Yn effeithiol o 1 Ebrill 2014:

Tâl Cydnabyddiaeth
	Diwrnod llawn h.y. eistedd am fwy na 4 awr, ac eithrio egwyl am bryd bwyd
	£187

	Hanner diwrnod h.y. eistedd am 4 awr neu lai ac eithrio egwyl am bryd bwyd
	£93

	Gwaith paratoadol, os yw'n angenrheidiol i'r gwaith gael ei wneud ar ddiwrnod ac eithrio diwrnod cyfarfod y Cyd-bwyllgor Archwilio.
	£13 yr awr


Bydd rheolau trethiant Cyllid a Thollau Ei Mawrhydi ac yswiriant gwladol yn berthnasol.
Lwfans Cyfrifoldeb Arbennig ar gyfer Cadeirydd y Cyd-bwyllgor Archwilio 

Bydd Cadeirydd y Cyd-bwyllgor Archwilio’n derbyn lwfans yn ychwanegol i’r cyfraddau dyddiol/hanner diwrnod a delir i bob aelod o’r Cyd-bwyllgor Archwilio. Mae’r lwfans ychwanegol yn cynnwys codiad o 40% i’r cyfraddau sylfaenol:

	Diwrnod llawn h.y. eistedd am fwy na 4 awr, ac eithrio egwyl am bryd bwyd
	£75

	Hanner diwrnod h.y. eistedd am 4 awr neu lai ac eithrio egwyl am bryd bwyd
	£37


Bydd rheolau trethiant Cyllid a Thollau Ei Mawrhydi ac yswiriant gwladol yn berthnasol.
Treuliau Teithio
Dylid defnyddio'r dull teithio mwyaf ymarferol a chynaliadwy ac ad-delir y costau yn unol â'r cyfraddau y cytunwyd arnynt.

· Trafnidiaeth Gyhoeddus
Gall aelodau gael eu had-dalu am dreuliau teithio rhesymol ac angenrheidiol ar drafnidiaeth gyhoeddus, gan gynnwys cost tacsi ble fo'n briodol, er mwyn ymgymryd â busnes. Bydd cost trafnidiaeth gyhoeddus yn cael ei had-dalu ar y swm a dalwyd, cyhyd â bod tystiolaeth ar gael i ddangos mai dyma oedd y dewis mwyaf economaidd ar gyfer y dyddiad a'r amser teithio. Bydd angen derbynebau TAW i gefnogi hawliad.
· Defnyddio cerbyd eich hun
Os yw aelod yn defnyddio ei gerbyd ei hun bydd ad-daliadau yn cael eu gwneud ar y gyfradd gymeradwy berthnasol gan Gyllid a Thollau ei Mawrhydi. Bydd angen darparu derbynebau tanwydd er mwyn cefnogi hawliadau er mwyn caniatáu adfer TAW. Os na ellir darparu derbynebau bydd y swm net  yn cael ei ad-dalu. 

	Cyfradd milltiredd cymeradwy Cyllid a Thollau Ei Mawrhydi fesul milltir ar gyfer y 10,000 milltir gyntaf
	45c


Prydau a Lluniaeth
Os yw aelodau yn gweithio diwrnod llawn, bydd cost resymol pryd a lluniaeth yn cael ei had-dalu. Rhaid cefnogi hawliadau gan dderbynebau TAW.

Recriwtio
Mynegiadau o Ddiddordeb

Ar ôl ystyried y Pecyn Gwybodaeth, gofynnir i ymgeiswyr ddarparu gwybodaeth i ddangos sut y mae ganddynt y sgiliau a'r profiad perthnasol sy'n ofynnol i fod yn Aelod o Gyd-bwyllgor Archwilio Comisiynydd Heddlu a Throseddu a Phrif Gwnstabl Heddlu Dyfed-Powys.

Am wybodaeth bellach am y swydd hon cysylltwch â:

Carys Morgans

Ffôn:  01267 226440

E-bost: carys.morgans.opcc@dyfed-powys.pnn.police.uk 
Rhaid cyflwyno ceisiadau gan ddefnyddio'r ffurflen ymgeisio a ddarperir.  Dychwelwch  eich ffurflen ymgeisio wedi'i llanw a ffurflen monitro cydraddoldeb (mewn amlen dan sêl ar wahân wedi'i nodi "cyfrinachol") at:

Carys Morgans, Pennaeth Staff 

Swyddfa Comisiynydd Heddlu a Throseddu Dyfed-Powys

Blwch Post 99, 

Llangynnwr, 

Caerfyrddin, 

SA31 2PF.

Derbynnir ceisiadau trwy e-bost a gellir eu hanfon at carys.morgans.opcc@dyfed-powys.pnn.police.uk.  
Peidiwch â chyflwyno eich Curriculum Vitae gan na fydd yn cael ei ystyried. Mae hyn er mwyn galluogi i ni ystyried yr holl geisiadau yn gyfartal.

Ni dderbynnir unrhyw geisiadau ar ôl hanner dydd ar Gorffennaf 27ain 2021
Cydraddoldeb ac amrywiaeth

Mae’n ofyniad sylfaenol bod y broses benodiadau yn hyrwyddo, yn arddangos ac yn cefnogi cyfle cyfartal a thriniaeth gyfartal i bawb. Rydym yn ymrwymedig i benodi ar deilyngdod, mewn ffordd sy'n deg ac yn agored.

Sut y bydd eich cais yn cael ei drin ar ôl ei dderbyn?

Bydd y cais yn cael ei asesu gan y Prif Swyddog Ariannol a'r Pennaeth Staff ar ran Comisiynydd yr Heddlu a Throseddu a'r Prif Gwnstabl. Bydd yr asesiad yn cael ei seilio ar dystiolaeth a ddarparwyd i bennu a oes gennych y sgiliau, y wybodaeth a'r profiad angenrheidiol sy'n ofynnol ar gyfer y swydd. Bydd y Prif Swyddog Ariannol a'r Pennaeth Staff yn pennu pa un a fyddwch chi'n symud ymlaen i'r cyfnod cyfweld.

Bydd yr holl ymgeiswyr nad ydynt yn cael eu dewis ar gyfer y cyfnod asesu nesaf yn cael eu hysbysu o ganlyniad eu cais yn ysgrifenedig. Gall unrhyw ymgeisydd nad yw'n cael ei ddewis am gyfweliad wneud cais am adborth. Bydd adborth yn cael ei seilio ar asesiad o'ch teilyngdod mewn perthynas â'r sgiliau, y wybodaeth a'r profiad gofynnol.

Cyfweliad
Bydd ymgeiswyr sy'n cael eu hystyried yn addas i'r rôl yn cael eu gwahodd i gyfweliad gyda Chomisiynydd yr Heddlu a Throseddu a'r Prif Gwnstabl. Ar ôl y cyfweliadau, bydd penderfyniad terfynol yn cael ei wneud gan y panel cyfweld ynglŷn â phwy ddylid eu penodi. Bydd yr ymgeiswyr yn derbyn hysbysiad yn brydlon.  Bydd adborth ar gael i'r ymgeisydd ar ôl cwblhau'r broses benodi.  

Gallwch hawlio am dreuliau rhesymol yr eir iddynt wrth fynychu'r cyfweliad. Disgwylir y bydd y dulliau teithio mwyaf effeithiol ac economaidd yn cael eu defnyddio a bydd yr ad-daliad fel arfer yn cael ei gyfyngu i'r swm hwnnw. Os bydd yn rhaid aros dros nos, gall SCHTh drefnu hyn a bydd y manylion yn cael eu cynnwys yn y gwahoddiad i gyfweliad.

Y dyddiad cau ar gyfer ceisiadau yw Canol Dydd 27ain o Orffennaf 2021. Disgwylir y bydd y cyfweliadau yn cael eu cynnal ar 9fed o Awst naill ai ym Mhencadlys Heddlu Dyfed-Powys neu dros lwyfan rhithwir.

Fetio

Gallai unrhyw benodiad fod yn amodol ar fetio neu gliriad diogelwch (i lefel briodol fel sy'n cael ei phennu gan y Swyddfa Gartref, a fydd ar lefel Fetio Personél Nad yw'n Heddlu (NPPV).

